
THE DEPARTMENT OF FAIR EMPLOYMENT AND HOUSING

THE MISSION OF THE DEPARTMENT OF FAIR EMPLOYMENT 
AND HOUSING IS TO PROTECT THE PEOPLE OF CALIFORNIA 
FROM UNLAWFUL DISCRIMINATION IN EMPLOYMENT, 
HOUSING AND PUBLIC ACCOMMODATIONS, AND FROM 
THE PERPETRATION OF ACTS OF HATE VIOLENCE AND 
HUMAN TRAFFICKING.

Hyaaj suun ninj dah sì gaa 
Gakinh Tàj Rùwà-a yyàaj 
nuun xihì Koronovirus 

Hyaaj suun nùgwàhàn gwiì mmàn California 
dah sì gixihnanj doj xihì COVID-19. Sanìn, 
yyàaj atxeé nuun xihì nan nìn, nihin yúnj sisì 
úta aráj ruwáa gwiì-i xihí si ahwih ninj nìn 
nagahnaaj ninj gahì xihninh-in, dàj róh nej 
xihninh Rahyanh hnàh Asia.
Dàj róh taaj Danj Ralph Rih Nìhyaj Gwiì-i (Ralph 
Civil Rights Act) nìn, gakinh-in wwin sisàh atxríj 
sìyà ninj asì ahwih ninj hngò gwiì-i màan xihí 
si nìnìn yaan-an wwin ninj, asì nìnìn koló wwin 
ninj, asì hnàh ninj ahngóo xumanh-an, asì nìnìn 
yuj gahngaa ninj, asì wà nìkà danj ninj gatúj ninj 
ruwáa xumanh nan, asì nìnìn Snáhànj-an ahmiin 
sìnìn ninj, asì xanà-a/sií-i wwin ninj, asì wà ahnanh 
ninj, asì awin nànj ahngóo saa tahwej yanj nan 
(Yaanj Rih Nìhyaj Gwiì mmàn California, txreej 51.7 
(California Civil Code section 51.7)). Nitaj si áhnìnj 
Nugwanh Ahninh Sùn California sisì gàtàj ninj asì 
gàtxrùn ninj gìhyaj xìhì ninj hngò gwiì-i mán, nitaj 
si áhnìnj man gìhyaj tù ninj asì wwin ruwáa ninj 
gìhyaj tù ninj nej mán, nitaj si áhnìnj man gàhànj 
gìrìnùn ninj dukwá hngò gwiì-i, asì gìhyaj tù ninj 
dukwá hngò gwiì-i nej mán.  Daranh nej gakinh 
taj Nugwanh Ahninh Sùn Gwiì-i (civil law) nìn, 
gàhwe nàwin man gakinh xàkàn doj.   
Andaj si duxuhwih xihì COVID-19 yùnh, sanìn hngò 
gakinh-in wwin gìhyaj xìhì néh dugwih néh màan 
undáa tàj rà néh hngò gwiì-i, asì gàtsij néh hngò 
gwiì-i, asì nàgahnanj néh hngò gwiì-i, asì gìhyaj 
nninj néh hngò gwiì-i, xihí si dàaj wwin ninj. 
Yyàaj waa àì darahanj nìn, nitaj hngò saa aráj 
xinaa gìhyaj xìkòj ruwáa néh dugwih néh màan 
undáa nitaj si nninj xìyành hngò gwiì-i riyaan néh 
mán. Gànikaj sùn DFEH dah ngàa nìn gihyaj 
suun ninj undáa sì gaa gakinh xàkàn-an dàj róh 
taj Danj Ralph Rih Nìhyaj Gwiì-i. 
Ahngoj nìn, nitaj si áhnìnj Nugwanh Ahninh Sùn 

SAAN GÀHWE GÌRÌH RÈH GÌHYAJ YYÁ RÈH
1. Gìhyaj anéj rèh hngò gwiì-i undáa tahweej rèh 

raxihí nej gwiì giranh sàyùn-un
2. Nàruwee txrèh ninj (sahaanj-an) dàj róh 

duhwee gonohó, duhwe néh gireh néh hngò 
gwi, nàruhwee ninj nej saa gireh gihyaaj ninj, 
nàruhwee ninj undáa duxuhwih ninj yùnh

3. Nàruwee ninj (sahaanj-an) gakinh xàkàn-an 
undáa gìrì ninj máyan nej gwiì hyaj gakinh-in

4. Nàruhwee ninj gakinh nàsìnùnj-u gàwin 
$25,000

5. Duhwee nej sóh tahweej raxihí gwiì-i

NEJ SAA HNÀH NÌKÀH NAN WWIN GAKINH TÀJ RÙWÀ-A
Dàj róh taj Danj Ralph Rih Nìhyaj Gwiì-i nìn, nej nan wwin gakinh-in:
1. Gàhwìh asì gàtxra tandúh asì gìhyaj xùwéh hngò gwiì-i màan 

undáa nìnìn waa ninj hyaj si nìnìn yaan-an wwin ninj asì nìnìn 
xumanh-a hnah ninj.

2. Hyaj ninj rùhman raha ninj, asì gìta xihí ninj, asì dùxuhwih 
ninj hngò gwiì-i màan undáa ahmiin ninj ahngóo Snáhànj-an.

3. Gàtù ninj gùtxràh ninj daranh saa mmàn ruwáa hngò weh 
dúhwè rasuun-un, asì ruwáa dukwá awin nànj gwiì hnàh 
ahngóo xumanh-an asì aníin ruwáa ninj sisì hnành gwiì dan 
ahngóo xumanh-a. 

4. Tahweej ninj undáa gìhyaj dukuu ninj hngò gwiì-i màan 
undáa nìnìn txreej nìkòh ninj undáa xanà-a asì sií wwin ninj, 
asì awin nànj ahngóo saa tahweej yanj rih nìhyaj néh á. 

California sisì nej sií ahwih suun-un, nej sií dúhwèj 
weh-e, nìn nej weh dúhwèj rasuun-un, gìhyaj nninj nej 
sij asì gìhyaj xìhì nej sij hngò gwiì-i màan undáa nìnìn 
waa ninj dàj róh taj nej yanj nìkàj yuhunj si rih nìhyaj néh 
(Yanj Ahninh Sùn Dukwá Suun California, txreej 12900 
ndàa 12996, nìn Danj Unruh Rih Nìhyaj Gwiì-i (California 
Government Code sections 12900 through 12996, and 
the Unruh Civil Rights Act)).

Sisì aníin ruwáa rèh sisì gihyaj xìhì ninj rèh nìn, wìj  
gùtàh rèh gakinh riyaan Dukwá Suun-un.  Dahwí rèh 
gùtàh rèh gakinh-in riyaan DFEH riki hngò yyoh-o àsìj 
ginihin dahngáh rèh awin gwiì gihyaj xìhì sòh, sanìn sì 
gahwe gàtxìn wàhnìnj yyoh-o àsìj gwi gisíj yyoh nanihín 
rèh gwiì gihyaj xìhì sòh.  Nitaj si atxiín nej sij hngò sií 
ginikinh riyaaan rèh mánh, ahngoj nìn nitaj si áhnèj 
DFEH duhwee nej sij mánh.  
Sisì wà hngò saa nihyanj rèh dadinh àrùhwèh hngò xihì-i 
sòh nìn, gàhwe rùgúj yuhunj DFEH sòh gàtxrùn nej sij daán 
rèh àsìj riyaan teléfono; nej gwiì nahwe gùnin asì nej gwiì 
nahwe gàhmìn nìn, gàhwe gàrà suun ninj teléfono (711) 
nìkàj Dukwá Suun california, wé nànj si gàhwe gàhmìn 
nej-e rèh ngà yúnj ahngóo nej txreej hnàh nìkàh nan.  

GÙTÀH RÈH HNGÒ GAKINH-IN
Dukwá Suun nìkàj yuhunj Suun ngà Weh-e
dfeh.ca.gov 
Gàhmìn txré rèh riyaan teléfono: 800.884.1684
Gàtxrùn rèh riyaan teléfono: 800.700.2320

